dl

Pou Piblikasyon Imedya: 13/10/2022 GOUVENE KATHY HOCHUL

GOUVENE HOCHUL SIYEN LEJISLASYON KAP METE FEN NAN PRATIK POU
CHAJE YON FRE ANPLIS SOU DET ETIDYAN KI POKO PEYE

Lejislasyon (S.7862B/A.10261) mete fen nan 22 pousan fré sou det ki pa ko peye
ke yo dwe Eta a akoz depans edikatif yo

Mete fen nan lwa pinitif ki entedi etidyan yo ranbouse dét yo

Gouvene Kathy Hochul siyen lejislasyon (S.7862B/A.10261) ki mete fen nan pratik
pou chaje yon fré adisyonel sou debité yo lé yo kolekte det ki poko peye ke yo dwe Eta
a akoz depans edikatif yo. Anvan Ilwa sa a, lwa eta a te ajoute yon fré 22 pousan anplis
det total ki te dwe a.

"Le etidyan yo atrave New York te pale sou difikilte pou ranbouse dét yo,
administrasyon mwen an te koute", Gouvené Hochul te deklare. "Lé nou siyen
lejislasyon sa a, n ap retire yon baryé nan edikasyon siperye epi asire elev yo ka gradye
san andetman debilitan ki afekte yon fason ki pa pwoposyonél etidyan ki mwens kapab
peye li. Chak Nouyoke merite akse ak yon bon jan edikasyon san yo pa pé pou yo pyeje
nan yon sik dét."

Lejislasyon (S.7862B/A.10261) ajoute yon dispozisyon nan lwa finans eta a ki entedi
ajans leta yo kolekte yon fre 22 pousan lé y ap fé respekte koleksyon dét sou dét
edikatif yo. Plizyé ajans eta kolekte det edikasyon yo dwe Eta a, epi lé yo pa kapab
kolekte pa mwayen tradisyonél yo, yo ka refere det sa yo nan Biwo Rekouvreman Sivil
Biwo Pwokiré Jeneral la. Anvan sinyati lejislasyon sa a, lwa eta a te

prevwa ke pwokire jeneral la rekipere depans li genyen nan pouswiv rekouvweman det
edikatif sa a atrave yon fré adisyonél ki rive jiska 22 pousan nan dét ki poko peye; Lé sa
a, fre sa a yo te ajoute li anplis dét total ke yo te dwe a, sa ki te ogmante yon fason
konsiderab kantite lajan etidyan debite yo te dwe.

Senate Et a, Jamaal T. Bailey, te deklare, "Chak Nouyoke merite yon bon kalite
edikasyon abodab. Dét etidyan yo pa ta dwe yon baryé ki anpeche elév yo satisfé tout
potansyel yo, men, two souvan, elev yo oblije pran dét ekrazan pou pouswiv opotinite
nan edikasyon siperye. Mwen fyé pou m patwone S7862, ki pral rann yon edikasyon
abodab pi aksesib pou Nouyoke yo le nou retire 22 pousan fre koleksyon an sou dét
etidyan ki poko peye yo. Lejislasyon sa a pral retire fré ak depans adisyonél ki akimile



sou det total yon etidyan, sa k ap diminye kantite lajan anprete yo peye anplis, epi
elimine fado adisyonél pou etidyan ki deja ap lite pou peye gwo kantite det. Mési
Gouvene Kathy Hochul, Lidé Majorite Sena a Andrea Stewart-Cousins, Prezidan
Asanble a Carl Heastie, Manm Asanble Kenneth Zebrowski paske yo defann lejislasyon
enpotan sa a nan Asanble a, ak kolég mwen yo nan tou de chanm yo pou sip0 yo pou
pote soulajman ijan pou etidyan yo epi diminye kriz det pre etidyan k ap grandi yo."

Manm Asanble a Kenneth Zebrowski te deklare, "Fré 22 pousan aktyél sou det pre
etidyan ke yo enpoze etidyan SUNY yo ki te pran reta nan peman ekrazan. Pandan
gouvenman federal la ap travay pou diminye fado ki genyen sou pre etidyan yo, li
enpotan pou New York fé menm bagay la. Lwa sa a pral ede reyalize objektif sa a epi
bay prete yo yon soulajman reyel. Mwen remésye Gouvene Hochul paske li te siyen
pwoje lwa sa a pou asire ke moun yo kapab peye dét pré etidyan yo san penalite
egzobitan."

Pwokiré Jeneral Letitia James te deklare, "Chaje etidyan yo fré ki yo menm deja gen
difikilte ak det selman agrave pwoblém nan. Lwa sa a adrese inegalite sa a epi li se yon
etap enpotan nan ede Nouyoke sa yo vin estab sou plan finansye. Mwen te fyé pou m
fé presyon pou lejislasyon sa a epi m felisite esponnso pwopozisyon lwa yo ak Gouvene
Hochul paske yo te pran mezi sa a."

